
ABSTRAK 

 Penggunaan peranti dalam kalangan kanak-kanak sekolah tidak dapat 

dielakkan pada era teknologi kini. Akan tetapi penggunaan peranti tanpa kawalan telah 

menimbulkan banyak masalah dalam kalangan murid-murid sekolah sehingga 

mendatangkan kesan terhadap tahap pencapaian akademik, emosi dan kesihatan 

fizikal. Kajian ini dijalankan di sebuah sekolah rendah dengan tujuan untuk 

mengenalpasti sama ada terdapat hubungan atau tidak antara tahap pencapaian 

akademik, emosi dan kesihatan murid dengan tahap penggunaan peranti. Kajian ini 

melibatkan responden seramai 170 orang murid  Tahun 5 dan Tahun 6. Kajian adalah 

berbentuk kajian kuantitatif. Kajian kuantitatif yang dijalankan ini menggunakan 

kaedah soal selidik bagi mengumpul data yang diperlukan dari responden. Kajian yang 

dijalankan bersandarkan Teori Determinisme Teknologi yang yang dibangunkan oleh 

Marshall McLuhan, Teori Kebergantungan yang diperkenalkan oleh Ball-Rokeach dan 

DeFleur dan Teori Ketagihan. Hasil dapatan kajian mendapati tahap pencapaian 

akademik dan  tahap emosi pada tahap sederhana  manakala tahap kesihatan fizikal 

murid  berada pada tahap rendah. Analisis Korelasi Spearman menunjukkan terdapat 

hubungan yang signifikan antara tahap kekerapan penggunaan peranti dan tahap 

akademik murid, tahap emosi dan tahap kesihatan fizikal murid.  Nilai (r = 0. 280) 

untuk H01,  H02 (r =0.452) manakala H03 (r=0.232). Kajian ini  membuktikan  terdapat 

hubungan yang signifikan antara pemboleh ubah bebas dengan ketiga-tiga pemboleh 

ubah bersandar. Diharap  kajian yang akan datang boleh meninjau sejauh manakah 

perbezaan antara tahap kekerapan penggunaan  peranti dengan faktor-faktor lain yang 

mempengaruhi pencapaian akademik, emosi dan kesihatan fizikal kanak-kanak. 

ABSTRACT 

The use of gadget among school children is inevitable in the current era of 

technology. However, over use of gadget has caused many problems among schooling 

children which can affect the level of academic achievement, emotional and physical 

health. This study was conducted in a primary school with the aim to identify is there 

any relationship between the level of academic achievement, emotional and physical 

health of students with the level of gadget use. This study involved 170 respondents 

which were students in Year 5 and Year 6. The study design is quantitative descriptive. 

Research instruments used was questionnaire. The study is based on the Theory of 

Technological Determinism developed by Marshall McLuhan, the Theory of 

Dependence introduced by Ball-Rokeach and DeFleur and the Theory of Addiction. 

The results of the study found that the level of academic achievement and emotional 

level are at a medium level whereby the level of physical health was at low level. 

Spearman Correlation Analysis showed that there was significant relationship between 

the frequency of gadget use and the students’ academic level, emotional level and 

students’ physical health level. Values (r = 0. 280) for H01, H02 (r = 0.452) while H03 

(r = 0.232). This study proves that there is a significant relationship between the 

independent variables with the three dependent variables. It is hoped that future studies 

can future studies the difference between the level of frequency of gadget use with 

other factors  which can affects the academic achievement, emotional and physical 

health of children.  

BAB 1  

 

 

PENGENALAN 

1.1 Pengenalan 

Pada era sains dan teknologi yang serba moden ini, seiring dengan peningkatan 

ekonomi, ledakan informasi teknologi maklumat atau secara ringkasnya ICT 

(Information Communication Technology) telah membawa perubahan besar dalam 

kehidupan kita. Perkembangan  informasi teknologi maklumat yang semakin canggih  

dan pesat menjadikan kehidupan kita semakin mudah tetapi rumit. Perkembangan 

yang pesat ini  telah mengubah cara hidup manusia dalam pelbagai bidang, termasuk 

pendidikan, kesihatan, pertanian, perniagaan, membeli belah, bekerja, dan 

berkomunikasi antara satu sama lain.  Semenjak kemunculan peranti mudah alih di 

dunia, kehidupan harian manusia pada masa kini sudah  pasti tidak dapat dipisahkan 

dengan penggunaan peranti untuk berkomunikasi, mengakses maklumat dan urusan 

peribadi atau pekerjaan. Sejak berlakunya perubahan cara berkomunikasi 

menggunakan menggunakan Whatsapp dan Wechat, media sosial di Facebook, 

Instagram, Tik-Tok dan pelbagai aplikasi permainan atas talian telah menjadi kegilaan 

kepada golongan dewasa dan kanak-kanak. 

Dengan adanya perkhidmatan Internet jalur lebar dan tanpa wayar di merata-

rata tempat dengan harga yang mampu dimiliki, sekaligus penggunaan peranti telah 

menyusuri setiap pelosok dunia. Kehidupan manusia terikat dengan penggunan peranti 

merupakan satu budaya baharu. Susulan daripada perubahan ini, penggunaan peranti 

merupakan cara hidup seharian kebanyakan orang pada zaman ini. Bagi sesetengah 

orang, sekiranya tiada peranti seolah-olah kehilangan segala-galanya. Menurut satu  

kajian yang telah  dijalankan di UK, 53 peratus orang akan berasa gelisah dan 

mengalami tekanan perasaan jika tidak dapat menggunakan peranti terutamanya 

telefon pintar (Bhattacharya, Bashar, Srivastava dan Singh, 2019).  



 

2 

Kanak-kanak dan remaja masa kini juga tidak terlepas daripada arus revolusi 

perubahan ini. Gaya hidup mereka sekarang tidak sama sekali dengan gaya hidup 20 

tahun yang lalu. Pada zaman dahulu, kanak-kanak menghabiskan masa mereka 

bermain aktiviti luar, berbasikal dan bermain dengan kawan-kawan, akan tetapi pada 

abad ke-21, kanak-kanak didedahkan dengan penggunaan pelbagai peranti 

terutamanya telefon pintar dalam kehidupan mereka. Kebanyakan kanak-kanak 

mendampingi dengan peranti pada setiap hari dalam kehidupan mereka. Jelaslah 

peranti telah menyusuri dalam akar umbi kehidupan manusia pada masa sekarang.  

Tujuan asal penggunaan peranti dalam kehidupan manusia adalah untuk 

menjadikan kehidupan  kita lebih baik, lebih mudah dan lebih praktikal. Menurut 

Beauty et al. (2015), fungsi peranti  adalah untuk  menyediakan medium media sosial 

untuk dicapai oleh penggunanya dengan mudah. Daripada kajian MCMC (Malaysian 

Communications and Multimedia Commission) 2020,  peranti yang paling banyak 

digunakan untuk melayari Internet ialah telefon pintar iaitu 98.7%, penggunaan tablet 

ialah 37.9% dan penggunaan komputer ialah 16.2%. Daripada kajian ini, boleh 

dikatakan kebanyakan rakyat negara kita termasuklah murid sekolah, peranti yang 

paling banyak digunakan adalah telefon pintar dan  tablet. Tujuan utama penggunaan 

peranti rakyat Malaysia adalah untuk berkomunikasi, hiburan, mencari maklumat dan 

melayari media sosial (MCMC, 2020). 

Peranti telah menjadi alat  keperluan primer yang penting dalam kehidupan kita 

bukan alat kemewahan lagi. Penggunaan peranti  menjadi meluas seluruh masyarakat 

tidak kira jantina, kaya, miskin, tua, muda ataupun kanak-kanak. Segala maklumat 

dicari dan urusan harian dapat  diselesaikan dengan Internet menggunakan hujung jari 

sahaja. Tambahan pula pengguna peranti dapat mendapatkan hiburan seperti 

menonton video, mendengar lagu, bermain permainan atas talian di mana-mana sahaja. 

Lantaran itu pada masa sekarang golongan warga emas, dewasa, remaja dan kanak-

kanak telah  menjadi pengguna tegar Internet. 

Penggunaan peranti dalam generasi muda dan kanak-kanak boleh 

mendatangkan kesan positif dan negetif terhadap tahap pencapaian akademik, 

perkembangan  kecerdasan emosi, dan kesihatan fizikal. Sekiranya pengguna 

menggunakan peranti untuk tujuan hiburan, mencari maklumat, pembelajaran, urusan 

peribadi secara betul, pengguna dapat memperolehi manfaat dan memudahkan 

kehidupanya. Sebaliknya, penggunaan Internet dan kebergantungan kepada peranti 

tanpa kawalan boleh mendatangkan lebih banyak keburukan berbanding dengan 

kebaikan. Lebih-lebih lagi sesetengah murid menggunakan peranti untuk melayari 

jaringan sesawang yang mengandungi maklumat-maklumat negetif dan lucah. Murid-

murid yang kurang matang boleh dipengaruhi dan menjanakan masalah sosial 

terutamanya jenayah seperti penipuan, pornografi dan perjudian.  

Daripada kajian MCMC  Malaysia pada tahun 2018, pengguna Internet di 

negara kita mencapai seramai 28.7 billion orang jika dibandingkan dengan tahun 2016 

iaitu 24.5 billion orang, bilangan pengguna telah meningkat 4.2 billion dalam masa 2 

tahun. Masa digunakan untuk melayari Internet adalah sangat membimbangkan, iaitu 

13.4% penduduk negara kita menggunakan masa 9-12 jam untuk melayari Internet 

dalam sehari manakala golongan di bawah umur 20 tahun menggunakan masa selama 

6 jam sehari untuk melayari Internet. Berdasarkan daripada kajian tersebut, bilangan 

rakyat Malayisa yang menggunakan peranti untuk melayari tidak boleh dipandang 

remeh terutamanya murid sekolah rendah. 

Susulan daripada pandemik COVID-19 yang melanda di seluruh dunia pada 

tahun 2020 telah mengubah cara pembelajaran tradisional pelajar belajar di sekolah. 

Sekolah-sekolah ditutup dan guru-guru  melaksanakan pengajaran dan pembelajaran  

dari rumah (PdPR) atas talian supaya pembelajaran pelajar tidak terjejas. Oleh itu, 

kebanyakan pelajar telah dibekalkan peranti oleh ibu bapa untuk tujuan pembelajaran. 

Sehubungan itu bilangan pelajar yang memiliki peranti sendiri meningkat dengan 

mendadak. Daripada berita 22 Disember 2020, Kementerian Pendidikan Malaysia 

akan membekalkan peranti yang sesuai kepada 150,000 murid yang layak dari 500 

sekolah supaya mereka dapat  mengikuti pembelajaran secara dalam talian 

(BERNAMA, 23 Disember 2020). 

Bilangan murid sekolah rendah yang memiliki peranti akan terus meningkat 

memandangkan peranti digunakan untuk tujuan pembelajaran dalam norma baharu. 

Memiliki peranti sendiri bagi setiap murid sudah tidak dapat dielakkan dari arus 

perubahan ini. Dengan ini, masalah penggunaan peranti dalam kalangan murid sekolah 

rendah mahupun sekolah menengah juga akan meningkat sekiranya tidak mengambil 

tindakan susulan yang sewajarnya oleh ibu bapa, guru dan masyarakat. 

1.2 Latar Belakang Masalah 

 Penggunaan peranti tanpa kawalan dalam  kalangan kanak-kanak sekolah 

rendah semakin serius pada masa kini. Banyak kajian telah dijalankan di seluruh dunia 

dan mendapati memang mendatangkan pelbagai masalah terhadap kanak-kanak. 

Terdapat kajian-kajian yang lepas menunjukkan bahawa penggunaan peranti dalam 

masa yang berpanjangan akan mendatangkan kesan-kesan negetif terhadap 

perkembangan sosial, emosi dan kesihatan, seterusnya mempengaruhi pencapaian 

akademik seseorang pelajar. 

Kekerapan penggunnan peranti oleh kanak-kanak tanpa kawalan sangat 

membimbangkan. Satu tinjauan yang telah  dibuat oleh SellCell dengan meninjau 1135 

orang ibu bapa di Amerika Syarikat  yang mempunyai  anak-anak berusia antara 4 dan 

14 tahun. Tinjauan ini dilakukan pada Julai 2019, dapatan daripada tinjauan 

menunjukkan terdapat  42% kanak-kanak menghabiskan melebihi 30 jam seminggu 

dengan telefon bimbit mereka. Tambahan pula pelbagai aplikasi yang menarik dapat 

dimuat turun dalam peranti dengan senang dan cepat menyebabkan murid-murid 

sekolah asyik melibatkan diri dengan kegiatan peranti dan Internet sahaja sehingga 

mengabaikan tanggungjawab dan rutin harian yang lain. Justeru, banyak masalah akan 

timbul dari segi psikologi, kesihatan, memori, daya tumpuan, pencapaian akdemik dan 

kemahiran berkomunikasi terhadap kanak-kanak.  Selain itu, penggunaan peranti tanpa 

kawalan juga akan menjejaskan perhubungan antara ahli keluarga dan sosial. Susulan 

daripada penggunaan peranti tanpa kawalan akan  membawa kepada masalah emosi 

dan kesihatan fizikal kepada kanak-kanak sekolah. 

Presiden Persatuan Optometris Malaysia (AMO) Ahmad Fadhullah Ahmad 

Fuzai berkata sepanjang Perintah Kawalan Pergerakan (PKP) sejak Mac 2020, 

menyebabkan lebih 30 peratus kanak-kanak iaitu kira-kira dua juta orang mengalami 

masalah penglihatan. Ini disebabkan perubahan  norma baharu dalam kehidupan 

seharian dan  masa terdedah kepada skrin peranti telah meningkat  dan tidak 

mempunyai rehat yang mencukupi (Mymetro, 2020). Kenyataan  ini disokong oleh Dr 

Maimunah Abdul Muna’aim dari Pakar Oftalmologi Fakulti Perubatan dan Sains 

Kesihatan, Universiti Sains Islam Malaysia (USIM). beliau berkata, semasa Printah 

Kawalan Pergerakan (PKP), pelajar belajar menerusi Google Classroom, Kahoot dan 

aplikasi pembelajaran secara maya telah menjejaskan kesihatan mata. Dalam masa 

pendek, mereka akan merasa tidak selesa, mata kering dan kesat, mata rasa cepat penat, 

pedih, berair, penglihatan kabur dan pening. Dalam masa jangka panjang, kanak-kanak 

yang kurang terdedah kepada cahaya matahari akan menjadikan paras hormon 

dopamine di dalam saraf retina berkurangaan, seterunya bola mata membesar dengan 

tidak terkawal, dan akhirnya menyebabkan rabun jauh (Rosmah Idayu, 2020). 

Di peringkat global, memandangkan masalah yang semakin meningkat dengan 

penggunaan peranti, Presiden Perancis, Emmanuel Macron telah meluluskan peraturan 

terbaharu iaitu melarang pelajar sekolah menengah dan sekolah rendah membawa 

telefon bimbit termasuk peranti tablet dan jam pintar ke sekolah. Peraturan ini telah 

disokong oleh ibu bapa dan diharapkan larangan tersebut dapat mengurangkan 

masalah perlakuan ganas serta pornografik dalam  kalangan pelajar (BH Online, 

September 2018). Begitu juga dengan Menteri Pendidikan England, Nick Gibb 

mengesorkan murid-murid perlu diharamkan membawa telefon bimbit ke sekolah bagi 

menangani isu keselamatan Internet, media sosial dan permainan video dalam talian 

(BH Online, Februari 2019). Negara-negara lain yang mengharamkan pelajar 

membawa peranti iaitu telefon bimbit ke sekolah termasukalah Itali, Jerman, Amerika 

Syarikat, Inggeris, Jepun, dan China. Sebilangan negara menetapkan bahawa pelajar 

hanya boleh menggunakan telefon bimbit di bawah bimbingan guru dan ibu bapa. 

Finland pula melarang penjualan telefon bimbit kepada pelajar di bawah tingkatan tiga 

(xinhuanet, Februari 2021). 

Menurut Mohamed Fadzil Che Din dari Universiti Pertahanan Nasional 

Malaysia, penggunaan peranti tanpa kawalan  dalam kalangan kanak-kanak boleh 

memberi kesan negatif kepada proses perkembangan mental dan emosi. Menurut 

kajian, kanak-kanak yang agresif akan  berasa marah dan melakukan tingkah laku 

seperti tendang pintu, hentak meja, dan lain-lain manakala kanak-kanak yang kurang 

agresif akan menunjukkan  reaksi marah terpendam seperti merajuk, berdiam diri dan 

melarikan diri (Alzahrin dan Nasaruddin, 2015) 

Kajian yang dijalankan di India oleh Amitha et al. (2018) ke atas  seramai 240 

pelajar yang berumur antara 12 hingga 16 tahun, dapatan kajian menunjukkan bahawa 

penggunaan peranti akan menyebabkan gangguan kesihatan mental dan fizikal seperti 

obesiti, gangguan tidur, gangguan oftalmik, tingkah laku agresif dan sebagainya. 

Selain itu, mereka juga dapati 69% kanak-kanak menghabiskan masa mereka 

menggunakan telefon bimbit atau alat lain pada waktu malam sebelumnya tidur. 

Susulan daripada itu, didapati 59% daripada kanak-kanak bangun dengan sakit kepala 

pada waktu pagi dan memakai cermin mata pada peringkat umur yang awal. 

Dalam kajian Wahyuni et al. (2019) ke atas 103 orang pelajar tahun 4 yang 

terdiri daripada 73 murid sekolah  rendah awam dan 30 murid sekolah  rendah swasta 

di Medan pada tahun 2018. Hasil kajian mereka mendapati memang terdapat hubungan 

yang signifikan antara mental emosi murid dengan kekerapan penggunaan peranti 

dalam seminggu.  Kumpulan murid yang mempunyai tahap mental emosi yang tidak 

normal adalah dari kumpulan murid yang mempunyai  kekerapan penggunaan peranti  

6-7 hari dalam seminggu  iaitu sebanyak 51.5%. Pengkaji telah mencadangkan ibu 

bapa mengehadkan penggunaan peranti  untuk anak-anak di mana jangka masa 

bermain peranti mestilah kurang dari 40 minit dalam sehari dan kekerapan kurang 3 

kali sehari dan 1-3 hari dalam seminggu. 

Begitu juga dengan hasil kajian yang dijalankan oleh Haya et al. (2018) dari 

University Abu Dhabi di Arab ke atas ibu bapa yang mempunyai anak berumur dari 2 

hingga 13 tahun, 52% ibu bapa bersetuju penggunaan peranti membawa kesan kepada 

kehidupan anak-anak mereka seperti masalah penglihatan, emosi dan juga mental. 

Penggunaan peranti yang berlebihan akan mempengaruhi perkembangan fizikal dan 

otot, kemahiran interpersonal dan kemerosotan pencapaian akademik seseorang 

pelajar. (Naquiah et al., 2018; Manumpil et al., 2015; Alosaimi et al.,2016). 

Satu penyelidikan yang telah dijalankan oleh Alvin Ng (2019) mendapati 

penyalahgunaan peranti digital akan menyebabkan kemurangan dalam kalangan 

remaja dan seterunnya mempengaruhi pencapaian akademik serta hubungan dengan 

ibu bapa dan kawan. Tanda-tanda kemurangan yang dapat dilihat seperti tidak 

berminat dalam aktiviti harian, keletihan atau kehilangan tenaga, tidak dapat 

menumpukan perhatian, mudah marah dan sebagainya. Tanda-tanda kemurangan ini 

jika tidak diambil perhatian oleh penjaga akan membawa muadarat kepada kesihatan 

mental remaja.  

Menurut kajian yang dijalankan oleh Mahmudiono et al. (2020) di  bandaraya 

Surabaya, Indonesia yang melibatkan 672 pelajar sekolah yang dipilih secara rawak 

dari sepuluh sekolah rendah. Hasil kajian menunjukkan bahawa 38.8% peserta 

mempunyai berat badan yang berlebihan. 71.9% kanak-kanak menggunakan peranti 

selama lebih dari 2 jam sehari, melebihi penggunaan masa yang disyorkan. Jangka 

masa penggunaan peranti dan wang saku berkorelasi secara signifikan dengan status 

pemakanan anak-anak sekolah.  

Penggunaan peranti tanpa kawalan menyebabkan masa yang diperuntukan 

untuk berdampingan dengan peranti lebih daripada masa yang diperuntukan untuk 

belajar dan membuat ulang kaji. Murid yang tertagih dengan permainan video atau pun 

permainan atas talian juga menghabiskan masa yang banyak dalam permainan. 

Susulan daripada itu, prestasi pencapaian akademik pasti terjejas. Kajian Othman 

(2020) dari Universiti Antarabangsa Islam mendapati terdapat hubungan yang 

signifikan antara jumlah masa yang dihabiskan untuk penggunaan peranti dengan 

prestasi akademik pelajar, di mana nilai p ujian Pearson Chi-Square adalah 0.019. 

Terdapat 134 responden mempunyai prestasi akademik yang lemah dan 54.5% 

daripadanya menghabiskan lebih daripada 6 jam sehari dengan melayari Internet. 

Prof. Madya Dr. Norsiah dari Universiti Utara Malaysia menyatakan bahawa 

pendedahan skrin peranti yang terlalu lama akan menyebabkan masalah penglihatan, 

sakit tulang belakang, kebas bahagian  jari, sakit pergelenganan tangan dan masalah 

obesiti kepada pengguna. Bukan itu sahaja, penggunaan peranti yang berpanjangan 

akan menyebabkan perubahan sikap seseorang itu seperti menjadi narsisisme. Masalah 



 

8 

ketagihan media juga akan mengundang  masalah mental seperti  senang berasa risau, 

cemas dan kemurungan. Sekiranya fenomena ini berterusan dan tidak diambil berat,  

seterusnya akan mempengaruhi kesejahteraan hidupan harian (BERNAMA, 2021). 

Perkembangan media sosial dan teknologi yang berlaku dalam kehidupan kita 

pada masa sekarang telah menyebabkan anak-anak kurang berkomunikasi lisan 

dengan ibu bapa. Seterusnya ibu bapa sukar berkomunikasi dua hala dengan anak-anak 

mereka. (Nurhamizah dan Asbah, 2019). Dengan penggunaan peranti dalam 

kehidupan kita pada masa ini telah menjauhkan perhubungan ahli kelaurga walaupun 

tinggal bersama. Sebagamana yang kita sedia makmum, komunikasi bersemuka  

anatara satu sama lain adalah cara untuk mengeratkan hubungan silaturahim antara 

ahli keluarga. Komunikasi antara ibu bapa dan anak-anak  dalam tempoh masa yang 

panjang akan menjadi  lebih berkesan (Bronfenbrenner, 1986). Seterusnya akan 

mempengaruhi perkembangan sosial emosi dan kognitif anak. 

Memandangkan penggunaan peranti dalam kalangan murid mendatangkan 

banyak kesan negetif terhadap perkembangan mental, emosi dan kesihatan, seterusnya 

mempengaruhi tahap pencapaian akademik murid. Maka tujuan kajian ini dijalankan 

untuk mengenalpasti  hubungan antara tahap kekerapan penggunaan peranti dan  tahap 

pencapaian akademik, emosi dan kesihatan fizikal murid di sebuah sekolah rendah. 

  

1.3 Pernyataan Masalah  

Penggunaan peranti yang berlebihan dalam kalangan murid-murid sekolah 

telah menimbulkan pelbagai masalah baik dari segi tahap pencapaian akademik, emosi 

mahupun kesihatan. Masalah-masalah ini akan mempengaruhi perkembangan kanak-

kanak dari segi kesihatan mental dan kesihatan fizikal. Ini telah bercanggah dengan 

Falsafah Pendidikan Negara Malaysia yang bertujuan  mewujudkan insan yang 

seimbang dan harmonis dari segi intelek, rohani, emosi dan jasmani dalam kalangan 

murid. 

Kajian ini  dijalankan bertujuan untuk mengenalpasti adakah terdapat 

perhubungan antara tahap kekerapan penggunaan peranti dengan tahap pencapaian 

akademik, tahap emosi dan  tahap kesihatan fizikal murid Tahun 5 dan Tahun 6 di 

sebuah sekolah rendah di daerah Kluang. 

1.4 Objektif  Kajian 

 Objektif kajian adalah untuk mengenalpasti: 

1. Tahap kekerapan penggunaan peranti murid. 

2.  Tahap pencapaian akademik murid. 

3.  Tahap emosi murid 

4. Tahap kesihatan fizikal murid 

 5. Hubungan yang signifikan antara  tahap  kekerapan penggunaan      

  peranti  dengan tahap pencapaian akademik murid.  

6. Hubungan yang signifikan antara  tahap kekerapan penggunan peranti      

       dengan  tahap emosi murid.  

7.  Hubungan yang signifikan antara tahap kekerapan penggunaan peranti   

     dengan tahap kesihatan fizikal murid. 

1.5 Persoalan Kajian 

 Kajian ini akan menjawab persoalan kajian iaitu: 

 1.  Apakah tahap kekerapan penggunaan peranti murid? 

 2. Apakah  tahap pencapaian akademik murid? 

 3.  Apakah tahap emosi murid? 

 4.  Apakah tahap kesihatan fizikal murid? 

 5 Adakah  terdapat hubungan yang signifikan antara tahap kekerapan 

  penggunaan peranti dan tahap pencapaian  akademik murid? 

 6.   Adakah terdapat hubungan  yang signifikan antara tahap kekerapan 

  penggunaan peranti dan tahap emosi murid? 

 7. Adakah terdapat hubungan yang signifikan antara tahap  

   kekerapan penggunaan peranti dan tahap kesihatan  fizikal  

   murid? 

1.6 Hipotesis 

 Ho1   Tidak terdapat hubungan yang signifikan antara tahap kekerapan  

  penggunaan peranti dengan tahap pencapaian akademik murid. 

 Ho2 Tidak terdapat hubungan yang signifikan antara tahap kekerapan  

  penggunaan peranti dengan tahap emosi murid. 

Ho3 Tidak terdapat hubungan yang signifikan antara tahap kekerapan  

  penggunaan peranti dengan tahap kesihatan fizikal murid.. 

1.7 Kerangka Teoritikal 

 

Rajah 1.1 Kerangka Teoritikal 

 

1.7.1 Teori Determinisme Teknologi 

Kajian ini dijalankan berdasarkan Teori Determinisme Teknologi yang yang 

dibangunkan oleh Marshall McLuhan. Beliau menyatakan kemajuan teknologi telah 

mengubah manusia cara berfikir, bersikap dan membuat pilihan berdasarkan teknologi 

yang mempengaruhinya. Pada zaman ini, media baharu, media dalam talian dan media 

sosial telah muncul bagai cendawan selepas hujan. Semua media baharu ini dapat  

menyampaikan maklumat dengan pantas dan membuat pengguna dapat berinteraksi 

dengan sesiapa sahaja di mana-mana sahaja. Kemajuan teknologi telah mengubah cara 

hidup harian manusia sejak munculnya peranti pintar. Begitu juga dalam kehidupan 

kanak-kanak sekarang, mereka telah didedahkan kepada peranti sejak kecil lagi. 

Kehidupan mereka juah berbeza dengan kehidupan kanak-kanak pada masa dahulu 

 

1.7.2 Teori  Sistem Kebergantungan Media (TSKM ) 

Teori Sistem Kebergantungan Media (TSKM) diperkenalkan oleh Melvin 

DeFleur dan Sandra Ball-Rokeach pada tahun 1985. Teori ini  digunakan dengan 

andaian bahawa sekiranya seseorang individu semakin bergantung terhadap media 

untuk memenuhi kehendaknya, maka peranan media akan menjadi semakin penting 

dalam kehidupan individu tersebut dan akhirnya media akan menjadi  semakin 

terpengaruh dalam kehidupannya. Fenomena ini dapat dilihat dengan keadaan 

kehidupan harian kita sekarang ini. Teknologi media massa telah menjadi sebahagian 

kehidupan manusia sekarang. Seseorang akan melayari media massa dari semasa ke 

semasa untuk berkongsi kehidupan harian mereka media sosial yang terkenal pada 

masa kini seperti Facebook, Youtube, Twitter, Blog, WhatsApp, Telegram, Instagram.  

Sebelum berlakunya pandemik COVID-19  manusia telah bergantung kepada 

media dalam kehidupan hariannya untuk melakukan pelbagai  tujuan seperti 

mendapatkan hiburan, mendapatkan maklumat dan berita, mendapatkan bahan 

pembelajaran. Akan tetapi selepas berlakunya pandemik COVID-19, kebergantungan 

kepada media adalah pada tahap maksimum.  Kehidupan harian kita sudah terlalu 

bergantung kepada media selain daripada tujuan sebelumnya. Kita telah menggunakan 

media untuk bekerja, menjalankan perniagaan, membeli-belah dan juga pembelajaran 

(Norsiah, 2020). Kehidupan kita sudah tidak dapat dielakkan daripada media. 

1.7.3 Teori Ketagihan Peranti 

Masalah ketagihan peranti merupakan satu masalah yang paling ketara dialami 

oleh kanak-kanak dan remaja sekarang. Ketagihan peranti boleh dikatakan sama 

dengan ketagihan telefon pintar yang merupakan satu fenomena pada zaman sekarang.  

Ketagihan telefon pintar juga dikenali sebagai "kebergantungan telefon bimbit" atau 

"penggunaan telefon bimbit berlebihan". Istilah ini menerangkan fenomena 

penggunaan telefon bimbit yang berlebihan sehingga menimbulkan pelbagai masalah.  

"Ketagihan telefon pintar" adalah istilah yang biasanya digunakan dalam literatur. 

Ketagihan ini terutama dicirikan sebagai tingkah laku yang berlebihan atau kurang 

terkawal terhadap penggunaan telefon pintar, sehingga mengabaikan pelbagai 

kehidupan lain (Ching, et al., 2015) 

1.8 Kerangka Konseptual 

Kerangka konsep ini penting kerana kerangka konsep ini menunjukkan 

hubungan antara kedua-dua pembolehubah bersandar dan pembolehubah bebas dalam 

kajian ini. Berdasarkan kerangka konsep yang ditunjukkan seperti dalam Rajah 1.1, 

kajian ini ingin mengenalpasti perhubungan antara tahap kekerapan penggunaan 

peranti dengan tahap pencapaian akademik, tahap emosi dan tahap kesihatan murid. 

 

Rajah 1.2 Kerangka Konseptual 

Seseorang yang cenderung ketagihan peranti dan kebergantungan terhadap 

peranti akan menggunakan peranti dengan kerap dan  menggunakan peranti dalam 

masa yang berpanjangan. Kebanyakan masa digunakan untuk melayari Internet atau 

bermain dengan peranti. Sekiranya tidak dapat menggunakan peranti, mereka akan 

berasa tidak selesa, gelisah, marah dan kemurangan. Ketagihan dan kebergantungan 

peranti adalah berkait rapat dengan tahap kekerapan penggunaan peranti. 

Dalam kerangka konsep yang dibina, tahap kekerapan penggunaan peranti 

merupakan pembolehubah bebas, manakala  tahap pencapaian akademik, tahap emosi 

dan tahap kesihatan fizikal adalah pemboleh ubah bersandar. Tahap kekerapan 

penggunaan peranti yang tinggi kemungkinan besar akan membawa kepada kesan 

terhadap perkembangan kanak-kanak dari segi kognitif, emosi dan juga kesihatan 

fizikal. 

Pembolehubah bersandar dalam kerangka konsep ini ialah tahap pencapaian 

akademik. Tahap pencapaian akademik  seseorang murid adalah hasil daripada proses 

pembelajarannya. Seseorang murid yang memperoleh pencapaian akademik yang  

rendah bermakna dia masih belum menguasai kemahiran-kemahiran yang telah 

dipelajari semasa proses pembelajaran yang telah berlangsung. Memang terdapat 

pelbagai faktor yang mempengaruhi tahap pencapaian akademik seseorang murid. 

Sebagaimana yang kita sedia maklum perkembangan kognitif yang seimbang dapat 

meningkatkan tahap pencapaian akademik murid.  Pada masa kini, tahap kekerapan 

penggunaan peranti merupakan salah satu faktor yang akan menjejaskan 

perkembangan kognitif pada peringkat perkembangan kanak-kanak. Selain itu, banyak 

masa yang terluang digunakan untuk murid mendampingi peranti, mereka tidak 

menggunakan masa untuk pembelajaran seperti menyiapkan kerja sekolah, mengulang 

kaji pelajaran, membaca buku dan sebagainya. Sekiranya keadaan ini berlarutan dan 

diamalkan dalam masa yang panjang, lama-kelamaan mereka mungkin kehilangan 

minat untuk belajar dan seterusnya mempengaruhi tahap pencapaian akademik 

mereka. 

 Seterusnya pembolehubah bersandar yang kedua ialah tahap emosi. Tahap 

emosi seseorang murid boleh dipengaruhi oleh tahap kekerapan penggunaan peranti. 

Seseorang murid yang menggunakan peranti dalam masa yang berpanjangan, mereka 

kurang berinteraksi dengan orang di sekelingnya. Mereka suka memencilkan diri, tidak 

suka bersosial dan tidak berminat melakukan aktiviti bersama-sama orang lain. 

Perkembangan kecerdasan emosi dan sosial emosi akan terjejas. Mereka tidak pandai 

menguruskan emosi diri dengan cara yang betul. Seterusnya akan menimbulkan 

masalah emosi.  Kestabilan emosi adalah sangat  penting bagi setiap insan. Seseorang 

kanak-kanak yang mempunyai emosi yang  stabil tidak akan menunjukkan tantrums 

atau menjadi agresif apabila berdepan dengan situasi yang tidak disukainya. Di 

samping itu, kanak-kanak yang mempunyai kestabilan emosi lebih senang bergaul 

dengan orang lain. Selain itu, mereka dapat menumpukan perhatian semasa belajar. 

Daya tumpuan adalah satu faktor yang penting dalam proses pembelajaran dan akan 

mempengaruhi tahap pencapaian akademik. 

Akhirnya, pembolehubah ketiga ialah kesihatan fizikal. Dalam perkembangan 

peringkat kanak-kanak, kesihatan fizikal adalah sangat penting terutamanya pada 

peringakat pertumbuhan kanak-kanak. Seorang kanak-kanak yang sihat akan kelihatan 

aktif melakukan aktiviti harian. Selain itu, mereka mempunyai tenaga untuk 

melakukan aktiviti fizikal seperti berenang, bermain bola, berbasikal, berlari dan 

sebagainya. Seseorang kanak-kanak yang mempunyai kesihatan fizikal yang baik akan  

kelihatan lebih yakin dan cerai. Selain itu, mereka lebih menumpuhkan perhatian 

semasa belajar, senang bergaul dengan rakan-rakan, dan dapat tidur dengan baik. 

Seterusnya akan mempengaruhi perkembangan kognitif, kecerdasan emosi dan 

kesihatan  kanak-kanak 

1.9 Skop dan Batasan Kajian 

Terdapat beberapa limitasi dalam kajian ini. Pertamanya ialah responden 

kajian ini terdiri  daripada murid-murid Tahun 5 dan Tahun 6 di sebuah sekolah rendah  

di daerah Kluang. Sampel responden yang diambil adalah sampel bertujuan.  Oleh 

kerana prestasi pelajar yang berbeza-beza, terdapat responden yang kurang faham 

dengan soal selidik yang diberikan, maka pengkaji terpaksa menggunakan masa yang 

lebih untuk menerangkan isi kandungan dalam soal selidik tersebut. Ini memakan masa 

yang banyak.  

Keduanya, hasil kajian ini bergantung kepada kejujuran dan keikhlasan 

responden ketika menjawab soalan yang dikemukakan. Keputusan kajian ini tidak 

boleh digenerelasasikan untuk mewakili konteks persekitaran Malaysia. Walaupun 

begitu, kajian ini boleh dijadikan sebagai rujukan kepada pihak sekolah  dalam 

mengenalpasti masalah-masalah yang  berkaitan dengan tahap penggunaan peranti 

yang tinggi dalam kalangan murid-murid sekolah dan seterusnya dapat menjalankan 

tindakan susulan berfokus. 

1.10 Kepentingan Kajian 

Kajian yang dilakukan mempunyai beberapa kepentingan termasuk kepada 

murid, guru sekolah, guru kaunseling dan ibu bapa. 

1.10.1 Murid 

Memandangkan pelbagai masalah timbul akibat daripada ketagihan 

penggunaan peranti dalam kalangan murid, kajian ini dibuat supaya dapat menjadi 

rujukan kepada murid untuk mengetahui bahayanya penggunaan peranti tanpa 

kawalan terhadap perkembangan kognitif, emosi, kesihatan mereka. Perkembangan 

yang seimbang adalah penting dan seterusnya akan mempengaruhi pembentukan 

personaliti murid pada masa akan datang. Selain itu dapat membantu murid 

mengetahui cara mengelakaan diri daripada mengalami ketagihan terhadap dunia 

maya dan menggunakan peranti dengan betul. 

1.10.2 Guru Sekolah 

Fenomena penggunaan peranti tanpa kawalan mendatangkan pelbagai impak 

kepada sekolah di mana yang paling ketara ialah pelajar tidak menyiapkan tugasan 

yang diberikan kepada mereka. Selain itu pelajar hilang tumpuan, tidak bersemangat 

semasa sesi pembelajaran. Pelajar yang kurang tidur juga menyebabkan mereka 

menggantuk atau tertidur di dalam kelas. Seterusnya menimbulkan pelbagai masalah 

disiplin di sekolah. Di samping itu, kecelaruan akhlak yang berpunca daripada 

pengaruh media seperti siber buli, perjudian, penipuan dan sebagainya. Oleh itu, 

dengan adanya kajian ini, maka pengkaji dapat membantu guru sekolah mencari punca 

masalah-masalah yang dihadapi oleh murid sekarang. Seterusnya dapat mengurangkan 

masalah disiplin dan akhlak yang dilihat semakin serius. Semoga dengan kajian ini, 

masalah murid dapat diatasi dan dapat dikawal dengan baik. 

1.10.3 Guru Kaunseling 

Kajian ini juga dapat membantu guru kaunseling mengetahui implikasi 

penggunaan peranti yang berlebihan terhadap murid dan masalah-masalah yang 

ditimbulkan oleh murid. Dapatan kajian ini boleh dijadikan panduan kepada guru 

kaunseling untuk membantu pihak sekolah dalam mengadakan program-program 

perkhidmatan bimbingan dan kaunseling serta menggunakan kaedah-kaedah efektif 

untuk menyelesaikan pelbagai masalah disiplin, psikologi, emosi dan kesihatan murid.  

 

1.10.4 Ibu bapa 

Ibu bapa merupakan orang yang paling rapat dengan anak-anak mereka. Ibu 

bapalah merupakan orang yang paling mempengaruhi segala tindak tanduk anak-anak 

mereka. Akan tetapi terdapat ramai ibu bapa yang tidak mempunyai kemahiran dan 

pengetahuan dalam menangani masalah ketagihan peranti anak-anak mereka. 

Kemungkinan besar ibu bapa juga tidak tahu implikasi terhadap ketagihan peranti 

kepada anak-anak mereka.  Ada pula sesetengah ibu bapa sudah tidak mampu 

mengawal anak-anak yang ketagihan peranti. Diharapkan hasil daripada kajian ini 

dapat memberi rujukan kepada ibu bapa tentang kesan-kesan negetif ketagihan 

penggunaan peranti dan seterusnya dapat mengawasi anak-anak mereka menggunakan 

peranti di rumah dengan cara yang lebih berkesan. 

1.11 Definisi Operasional 

Dalam bahagian ini, definisi bagi peranti, pencapaian akademik, emosi dan 

kesihatan fizikal akan dibincangkan berdasarkan tujuan kajian ini. 

1.11.1 Peranti 

Dalam bidang komputer, peranti merujuk kepada  alat elektrik, elektronik, atau 

elektromekanik yang kecil dan senang digunakan di mana-mana. Dalam kajian ini, 

peranti yang utama digunakan oleh pengkaji ialah telefon pintar. Telefon pintar  atau 

dikenali sebagai smartphone telah muncul popular pada tahun 2000 Telefon pintar 

menjadi popular di serata dunia kerana banyak fungsi  yang canggihnya seperti sebuah 

komputer  mini dalam tangan. Telefon pintar sekarang bukan sahaja  mempunyai muka 

skrin sentuh, akses Internet, malah mempunyai sistem operasi yang mampu 

menjalankan aplikasi yang telah dimuat turun dari pelbagai aplikasi. Kecnggihan dan 

kemudahan ini telah membawa kebergantungan  telefon terhadap kehidupan manusia 

termasuklah murid-murid sekolah. Para murid menggunakan telefon pintar untuk 

melayari media sosial, seperti Facebook dan engin carian Google, berinteraksi dengan 

rakan-rakan, berbincang kerja sekolah dengan rakan melalui WeChat, membuat 

pembelian barang secara atas talian, bermain permainan atas talian serta menonton 

video (Thang et al., 2017). Dalam kajian ini,  tahap kekerapan penggunaan peranti 

mengambil kira kekerapan penggunaan peranti responden dalam sehari. 

1.11.2 Pencapaian Akademik 

Prestasi akademik pelajar adalah ciri utama dalam Pendidikan (Anthony 

Abaidoo, 2015). Para sarjana bersetuju bahawa pencapaian akademik pelajar adalah 

hasil daripada  sifat kognitif dan bukan kognitif mereka (Lee & Shute, 2010; Lee & 

Stankov, 2016) Pencapaian akademik juga ditakrifkan sebagai hasil aktiviti 

pembelajaran, iaitu sejauh mana pelajar menguasai bahan-bahan pelajaran yang diajar, 

yang diikuti dengan kemunculan perasaan berpuas hati bahawa dia telah melakukan 

sesuatu dengan baik dan hasilnya dapat dilihat selepas dilakukan ujian penilaian 

(Pratiwi, 2015). 

Di  negara kita, Malaysia, secara amnya pencapaian akademik adalah 

merujuk kepada tahap  pencapaian seseorang individu dalam peperiksaan atau 

penilaian  rasmi yang diduduki dan peperiksaan awam yang dianjurkan oleh 

Kementerian Pelajaran Malaysia (Yatie, 2014) 

Dalam kajian ini pencapaian akademik merupakan markah purata Penilaian 

Pertengahan Tahun 2020 yang merangkumi mata pelajaran Bahasa Melayu 

Pemahaman, Bahasa Melayu Penulisan, Bahasa Inggeris Pemahaman, Bahasa Inggeris 

Penulisan, Bahasa Cina Pemahaman, Bahasa Cina Penulisan, Sains dan Matematik. 

1.11.3 Emosi 

Menurut Goleman (2002), emosi adalah tindak balas akibat daripada sesuatu 

perasaan dan fikiran. Berdasarkan pernyataan Hattersal (1985) dalam Mudjiran,dkk. 

(2007) pula merumuskan  bahawa emosi ialah perubahan wajah dan tubuh badan yang 

dipamaerkan daripada tindak balas psikologi. Dalam kajian ini, emosi merujuk kepada 

responden mempamerkan reaksi dan tindak balasnya jika tidak dibenarkan 

menggunakan peranti atau dilarang menggunakan peranti. Responden yang cenderung 

menggunaakan peranti dengan kerap dan mempunyai ketagihan dengan peranti akan 

memberikan  kesan negatif terhadap perkembangan emosi mereka. 

1.11.4 Kesihatan Fizikal 

Kesihatan fizikal pada umumnya boleh ditakrifkan seseorang individu yang 

mempunyai kesejahteraan tubuh badan dan fungsi tubuh badan yang optimum, ini 

bermakna fizikal, mental, emosi seorang itu  berada dalam keadaan yang sihat  dan 

bebas daripada sebarang penyakit.  Seseorang individu yang mempunyai kesihatan 

fizikal yang optimum, mereka boleh menjalankan pelbagai aktiviti harian untuk  

meningkatkan kesejahteraan kehidupan mereka. Pertubuhan Kesihatan Sedunia 

(WHO) telah  mendefinisikan kesihatan dalam persidangan pada tahun 1948  sebagai 

keadaan kesejahteraan yang merangkumi fizikal, mental dan sosial. Mereka juga tidak 

menghidap sebarang penyakit. Dalam kajian ini, kesihatan fizikal merujuk kepada 

bertambahan berat badan, masalah penglihatan, sakit kepala, anggota badan dan juga 

keletihan selepas menggunakan peranti dalam masa yang berpanjangan. 

1.12 Kesimpulan 

Bab ini pengkaji telah menghuraikan tentang latar belakang kajian dari aspek 

permasalahan kajian. Antara elemen-eleman yang dihuraikan adalah tentang 

pernyataan masalah, objektif kajian, persoalan kajian, hipotesis kajian, kerangka teori, 

kerangka konseptual, definisi istilah dan definisi operasional dan akhir sekali 

kepentingan kajian ini dijalankan. Dengan maklumat yang dijelaskan harap dapat 

memberi gambaran tentang kajian ini. 

